
ХУЛОСАИ 

комиссияи ташхисии Шӯрои диссертатсионии 6D.КОА-035-и назди 

Донишгоҳи давлатии Бохтар ба номи Носири Хусрав оид ба диссертатсияи 

номзадии Ниѐзов Ҷонмаҳмад Муродович дар мавзӯи « Махсусияти педагогии 

ташкил ва амаликунонии таълими тафриқавӣ дар МТМУ (дар мисоли 

таълими фанни  математика)», ки барои дарѐфти дараҷаи илмии номзади 

илмҳои педагогӣ аз рӯйи ихтисоси 13.00.02 – назария ва методикаи омӯзишу 

парвариш (методикаи таълими математика) пешниҳод гардидааст. 

 

Дар шароити кунунӣ масъалаи амалигардонии инкишофи ҳама тарафаи 

насли наврас дар хонандагон инкишофи низоми таълими тафриқавиро 

пешниҳод менамояд. Дар айни замон, равоншиносон ва педагогҳо кӯшиш 

доранд, ки усулҳои муносибтари кору фаъолияти судмандро ба шакли 

тафриқавӣ ва фардии  машғулиятҳои таълимӣ пайдо кунанд, то ин ки ҳар 

кадоме аз хонандагон дар дарс бо ҷараѐни босамартар машғул шаванд. 

Дар назди илми педагогикаи муосир масъалае истодааст, ки на танҳо ба 

хонандагон системаи донишҳои амиқ ва мустаҳкам дода шавад, инчунин  

қобилияти эҷодӣ ва зеҳнии ҳар яки онҳо ба дараҷаи баландтар инкишоф дода 

шавад. Таълими тафриқавии математика моҳиятан проблемаи баланд 

бардоштани сифати маҳсулнокии тайѐрии математикии хонандагон мебошад. 

Ҳар як хонанда, махсусан хонандагони сустхон ба муносибати 

тафриқавӣ ниѐз доранд, то ин ки қафомонии онҳо рафъ гардад. Дар 

муассисаи таълимӣ  талабагонеро вохӯрдан мумкин аст, ки қобилиятҳои 

гуногун доранд. Дар чунин ҳолатҳо таълимро дар асоси махсусиятҳои 

синусолӣ ва фардӣ, ба мисли намуд, ғайрат, майлу рағбатҳо қобилиятҳо, 

шавқу завқ, инкишофи  зеҳнӣ ва монанди инҳо ба роҳ мондан лозим аст. 

Дар шароити муосир дар раванди рушду ташаккули муно сибатҳои нави 

иҷтимоию иқтисодӣ дар ҳаѐти иҷтимоии мамлакат муносибати тафриқавӣ ба 

таълим хеле муҳим мебошад. 

Унвонҷӯ чунин меҳисобад, ки рушди ҷаҳонбинии илмӣ ва тафаккури 

математикии хонандагон вазифаҳои афзалиятноки таълими математика дар 

муассисаҳои таҳсилоти миѐнаи умумӣ ба ҳисоб мераванд. Вазифаҳои 

зикргардида дар марҳилаи нав ҳадди ақали ҳатмии фарогирии маълумоти 

математикиро таъмин менамояд, аз ин рӯ, таълими математика бояд пурра ба 

ин вазифаҳо мувофиқат намояд, гарчанде ноил гардидан ба он мушкилоти 

муайянеро ба миѐн меоварад. Ҳадафи асосии таҳқиқот аз ҷустуҷӯ ва 

асосноккунии чунин технологияи омӯзиши фанни математика иборат 

мебошад, ки дар зинаи муосири рушди ҷомеа ба принсипи тафриқавӣ барои 

баланд бардоштани самаранокии омӯзиш мувофиқ аст. Мақсади омӯзиши 

тафриқа аз нуқтаи назари психологӣ-педагогӣ инфироди кунонии он дар 

асоси сохтани шартҳои оптималӣ барои пайдо кунонидани нишонаҳои 

истеъдод, инкишофи шавқу рағбат ва қобилиятҳои ҳар як хонанда ҳисоб 

меѐбад. 

Вазифаи муҳимтарини муассисаи таълимӣ ва омӯзгорон ин ташак кули 

майлу рағбат ва шавқу завқи хонандагон ҷиҳати истифода ва мунтазам 

ташкил намудани роҳу усулҳои судманди таълими тафриқавӣ маҳсуб меѐбад. 

Ба амал баровардани принсипи муносибати тафриқавӣ дар таълим 

маънои на фақат фарогирии хонандагоне, ки дар раванди таҳсил дучори 

душвориҳо мегарданд, инчунин маънои ҷалб намудани хонандагони дорои 

сатҳи баланди инкишофи ақлонию зеҳнӣ ва болаѐқат мебошад. 

Муносибати тафриқавӣ дар таълим барои инкишофи ҳаматарафаи 

тамоми неруи зеҳнии кӯдакон шароитҳо фароҳам меоварад. Дар баробари ин 

бо туфайли амалисозии самтҳои педагогию психологии таълими тафриқавӣ 

маҳорату малака, қобилиятҳо ва сифатҳои лаѐқатмандии мактаббачагон 

ошкор карда мешавад. 

Барои амалигардонии ҳадафи гузошташуда унвонҷӯ иҷрои вазифаҳои 

зеринро зарур мешуморад: 

 Татбиқи принсипҳои тафриқавӣ дар фаъолияти маърифатии хонандагон 

вобаста ба қобилияти онҳо; 

 Муайян намудани шартҳои объективии технологияи таълими тафри қавӣ 

дар таълими математика; 

 Муайян намудани махсусияти идоракунии фардии хонандагон дар дарс 

ҳои математика; 

 Истифодаи донишҳои ҳосилнамудаи хонандагон дар фаъолияти амалӣ. 

Дар раванди таҳқиқот унвонҷӯ чунин навгониҳои илмӣ ба даст 

овардааст: 

 Моҳияти амалӣ кардани таълими тафриқавӣ дар муассисаҳои таҳсилоти 

миѐнаи умумӣ муайян карда шуд; 

 Таҳлил ва синтези ақидаҳои олимони машҳури хориҷӣ ва ватанӣ оид ба 

талими тафриқавӣ гузаронида шуд; 

 Механизми амали кардани таълими тафриқавии математика коркард 

карда шуд; 

 Системаи дар хонандагон ташаккул ддани дониш, маҳорат ва малакаҳо 

бо роҳи амаликунонии таълими тафриқавӣ дар дарсҳои математика 

коркард гардид; 

 Мазмун ва сохтори таълими тафриқавӣ дар муассисаҳои таҳсилоти 

миѐнаи умумии Ҷумҳурии Тоҷикистон муайян карда шуд. 

Диссертатсияи мазкур бо талаботи банди 44-и Низомномаи намунавӣ 

оид ба Шӯрои диссертатсионӣ, ки бо Қарори Ҳукумати Ҷумҳурии 

Тоҷикистон аз 26 ноябри соли 2016, таҳти №505 тасдиқ шудааст, мувофиқ 

мебошад. 

Диссертатсия аз тарафи муаллиф мустақилона иншо шуда, мазмуну 

мӯҳтавояш ба мавзӯю мақсадҳои таҳқиқот мувофиқат менамояд. Натиҷа ва 

нуктаҳои навини илмии барои ҳимоя пешниҳодшуда, саҳми шахсии 

муаллифи диссертатсияро собит менамоянд. 

Мавзӯъ ва мазмуни таҳқиқот бо шиносномаи ихтисоси 13.00.02. -

назария ва методикаи омӯзишу парвариш (методикаи таълими математика), 

ки аз рӯйи он ба Шӯрои диссертатсионӣ мувофиқи фармоиши Комиссияи 

олии аттестатсионии назди Президенти Ҷумҳурии Тоҷикистон аз санаи 29-

уми январи соли 2018, таҳти №7 ҳуқуқи қабули диссертатсияҳо барои ҳимоя 

дода шудааст, мувофиқ мебошад. Ҳамзамон таҳқиқот ба талаботи Феҳристи 

ихтисосҳое, ки аз рӯйи онҳо дар Ҷумҳурии Тоҷикистон унвони илмӣ дода 

мешавад, мувофиқат мекунад. 

Натиҷаҳои асосии таҳқиқот дар 21 мақолаҳои илмӣ, аз ҷумла 5 мақола 

дар маҷаллаҳои илмии тақризшавандаи Комиссияи олии аттестатсионии 

назди Президенти Ҷумҳурии Тоҷикистон ва Комиссияи олии аттестатсионии 

вазорати маориф ва илми Федератсияи Россия ба табъ расонида шудаанд ва 

ҳамаи онҳо бо мазмуну мундариҷа ва мавзӯи рисолаи илмӣ бевосита 

алоқаманд мебошанд. Дар интишорот натиҷаҳои асосӣ, хулосаҳои таҳқиқот 

ва тавсияҳои муаллиф инъикос ѐфтаанд. 

Саҳми шахсии унвонҷуй дар таҳқиқ ва ба даст овардани натиҷаҳо 

тавассути навъҳои гуногуни фаъолият: илмӣ, педагогӣ, ташкилӣ ва методӣ 

зоҳир гардидааст. 

Натиҷаҳои ҳосилшуда, ки дар хулосаҳои ҷамъбастии диссертатсия 

ифода ѐфтаанд, фарзияи таҳқиқотро тасдиқ менамоянд ва ҳаллу фасли 

доираи масъалаҳои онро собит месозанд. 

Автореферат дар мутобиқат бо мантиқи таҳқиқ таҳия гардида, муҳтавои 

асосии таҳқиқотро инъикос менамояд. Натиҷаҳои илмие, ки унвонҷӯ ба даст 

овардааст, ба ихтисоси 13.00.02 назария ва методикаи омӯзишу парвариш 

(методикаи таълими математика) мувофиқат мекунанд. 

Дар таҳқиқоти диссертатсионии Ниѐзов Ҷ.М. истифодаи мавод бе 

иловаи иқтибос ба муаллиф ѐ маъхаз мавҷуд нест. Ҳамаи сарчашмаҳои 

истифодашуда бо ишора ба муаллиф ѐ маъхаз тавассути иқтибос ба расмият 

дароварда шудаанд, ки аз риоя шудани банди 109-и Низомномаи намунавӣ 

оид ба Шӯрои диссертатсионӣ гувоҳӣ медиҳад. 

